
				ਇਹ ਸਫ਼ਾ ਪ੍ਰਮਾਣਿਤ ਹੈ
ਕਿੱਕਲੀ ਵਿੱਚ ਗਾਏ ਜਾਂਦੇ ਗੀਤਾਂ ਨੂੰ ਗਾਉਣ ਦਾ ਇਕ ਢੰਗ ਹੋਰ ਵੀ ਹੈ। ਦੋ ਕੁੜੀਆਂ ਧਰਤੀ ਤੇ ਬੈਠ ਕੇ ਜਾਂ ਖੜੋ ਕੇ ਇਕ ਦੂਜੀ ਦੇ ਹੱਥਾਂ ਤੇ ਤਾੜੀਆਂ ਮਾਰ ਕੇ ਤਾੜੀਆਂ ਦੇ ਤਾਲ਼ ਨਾਲ ਗੀਤ ਬੋਲਦੀਆਂ ਹਨ ਅਤੇ ਅੰਤਲੇ ਟੱਪੇ ਨੂੰ ਕਿੱਕਲੀ ਪਾਉਂਦੀਆਂ ਦੁਹਰਾਉਂਦੀਆਂ ਹਨ:———




ਤੇ ਵੇ ਤੋਤੜਿਆ 

ਤੋੜਿਆ ਮਤੋੜਿਆ 

ਤੋਤਾ ਹੈ ਸਿਕੰਦਰ ਦਾ 

ਪਾਣੀ ਪੀਵੇ ਮੰਦਰ ਦਾ 

ਸ਼ੀਸ਼ਾ ਵੇਖੇ ਲਹਿਰੇ ਦਾ 

ਕੰਮ ਕਰੇ ਦੁਪਹਿਰੇ ਦਾ 

ਕਾਕੜਾ ਖਡਾਨੀ ਆਂ 

ਚਾਰ ਛੱਲੇ ਪਾਨੀ ਆਂ 

ਇੱਕ ਛੱਲਾ ਰੇਤਲਾ 

ਰੇਤਲੇ ਦੀ ਤਾਈ ਆਈ 

ਨਵੀਂ-ਨਵੀਂ ਭਰਜਾਈ ਆਈ 

ਖੋਹਲ ਮਾਸੀ ਕੁੰਡਾ 

ਜੀਵੇ ਤੇਰਾ ਮੁੰਡਾ 

ਮਾਸੀ ਜਾ ਬੜੀ ਕਲਕੱਤੇ 

ਉੱਥੇ ਮੇਮ ਸਾਹਿਬ ਨੱਚੇ 

ਬਾਬੂ ਸੀਟੀਆਂ ਬਜਾਵੇ 

ਗੱਡੀ ਛੱਕ ਛੱਕ ਜਾਵੇ







ਹੋਰ






ਕਿੱਕਲੀ ਕਲੱਸ ਦੀ 

ਲੱਤ ਭੱਜੇ ਸੱਸ ਦੀ 

ਗੋਡਾ ਭੱਜੇ ਜੇਠ ਦਾ 

ਝੀਤਾਂ ਵਿੱਚੋਂ ਦੇਖਦਾ 

ਮੋੜ ਸੂ ਜਠਾਣੀਏਂ

ਮੋੜ ਸੱਸੇ ਰਾਣੀਏਂ






ਹਾਸਿਆਂ ਤਮਾਸ਼ਿਆਂ ਭਰੇ ਬੋਲਾਂ ਨਾਲ਼ ਕਿੱਕਲੀ ਪਾਂਦੀਆਂ ਕੁੜੀਆਂ ਇਕ ਸਮਾਂ ਬੰਨ੍ਹ ਦੇਂਦੀਆਂ ਹਨ:
———




ਸੱਸ ਦਾਲ ਚਾ ਪਕਾਈ 

ਛੰਨਾ ਭਰ ਕੇ ਲਿਆਈ 

ਸੱਸ ਖੀਰ ਚਾ ਪਕਾਈ 

ਹੇਠ ਟੰਗਣੇ ਲੁਕਾਈ

